
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության 2003 թվականի հունիսի 13-ի N 882-Ն որոշմանը համապատասխան` Հայաստանի Հանրապետության կառավարությունը 

ո ր ո շ ու մ  է.
1.    Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը` իր տնօրինության` Երևան քաղաքի Տիգրան Մեծի 9 հասցեում գտնվող 702.9 քառ. մետր ընդհանուր մակերեսով վարչական շենքն (այսուհետ` գույք) ուղղակի վաճառքի ձևով օտարել <<Ջավախք>> հայրենակցական-բարեգործական հասարակական կազմակերպությանը /գտնվելու վայրը՝ Տիգրան Մեծի 9/ /այսուհետ՝ գնորդ/:

2. Սահմանել`

1) Հայաստանի Հանրապետության կառավարության 1998թ. մարտի 27-ի N 209 որոշմամբ սահմանված կարգով` 2011թ. հոկտեմբերի 4-ի դրությամբ գնահատված գույքի արժեքը` 258 113  հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը` 167143,5 հազ. դրամ.

3) որ գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 320 քառ. մետր մակերեսով հողամասը` իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գնի, գույքի զբաղեցրած, օգտագործման ու սպասարկման համար անհրաժեշտ հողամասի կադաստրային արժեքի, ինչպես նաև գույքի արժեքի որոշման համար նախատեսված 376 536 դրամ գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել առուվաճառքի  պայմանագիր, դրանում նախատեսելով, որ գնորդը պարտավորվում է`

1) իր միջոցների հաշվին վճարել  գույքային իրավունքների պետական գրանցման համար օրենքով սահմանված գումարներն ու տուրքերը.

2) առաջիկա 2 տարիների ընթացքում կատարել 90 մլն դրամի ներդրում: 

4. Գնորդը պարտավոր է վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել <<Պետական սեփականություն համարվող հողի վաճառքից մուտքեր>> գանձապետական հաշվին:

	“Պետական գույքն օտարելու մասին”

  ՀՀ կառավարության որոշման նախագծի հիմնավորում  



	1.
	Անհրաժեշտությունը

	
	2011թ. հունվարի 21-ին դիմել է <<Ջավախք>> հայրենակցական-բարեգործական հասարակական կազմակերպության ղեկավար` խնդրելով <<Ջավախք>> հայրենակցական-բարեգործական հասարակական կազմակերպությանն օտարել կազմկերպության կողմից զբաղեցրած` ք. Երևան, Տիգրան Մեծի 9 հասցեում գտնվող  702.9 քառ. մետր ընդհանուր մակերեսով շենքը, առաջարկելով տարածքի գնման համար 180 մլն դրամ:

Ելնելով վերոգրյալից` ՀՀ կառավարության 2003թ.-ի հունիսի 13-ի թիվ 882 որոշմամբ սահմանված կարգին համապատասխան նախապատրաստվել և շրջանառության մեջ է դրվել <<Պետական գույքն օտարելու մասին>> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	Գույքի գնահատված արժեքը կազմել է 258 113 հազ. Դրամ: 

Գույքի զբաղեցրած, օգտագործման և սպասարկման համար անհրաժեշտ 320ք.մ. մակերեսով հողամասը գտնվում է տարածագնահատման 2-րդ գոտում, որտեղ հողի 1 ք.մ.-ի կադաստրային արժեքը կազմում է 39 հազ. դրամ: 320 ք.մ. մակերեսով հողամասի կադաստրային արժեքը կազմում է 12 480 հազ. դրամ:

Գույքի գնահատման արդյունքների մասին գրությամբ տեղեկացվել է <<Ջավախք>> հայրենակցական-բարեգործական հասարակական կազմակերպությանը:

Կազմակերպության ղեկավարը 19.10.2011թ. թիվ 432/1 գրությամբ հայտնել է, որ կազմակերպությունը պատրաստ է ձեռք բերել գույքը 180 մլն դրամով /ներառյալ գույքի զբաղեցրած, օգտագործման և սպասարկման համար անհրաժեշտ 320 ք.մ. հողատարածքի կադաստրային արժեքը և գույքի գնահատման ծառայությունների դիմաց վճարը/ և  առաջիկա 2 տարիների ընթացքում կատարել 90 մլն դրամի ներդրում:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Գույքի վիճակի բարելավում, պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ ուղղակի վաճառքի ձևով օտարման ենթակա գույքի վաճառքի գնի 70 տոկոսը, ինչպես նաև հողամասի  կադաստրային արժեքը պետք է ուղղվի Հայաստանի Հանրապետության պետական բյուջե, իսկ գույքի վաճառքի գնի 30 տոկոսը պետք է ուղղվի համապատասխան համայնքի ֆոնդային բյուջե` ըստ գույքի գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված 
փոփոխությունները

	ՀՀ ֆինանսների նախարարություն
	25.10.2011թ.

N1/9.1/86434-11
	Դիտողություններ և առաջարկություններ չկան:
	-
	-

	ՀՀ ԿԱ անշարժ գույքի կադաստրի պետական կոմիտե
	24.10.2011թ.

NԵ/7.2/5207-11
	Դիտողություններ և առաջարկություններ չկան:
	-
	-

	ՀՀ արդարադատության նախարարություն
	07.11.11թ. 

N01/7079-11
	Դիտողություններ և առաջարկություններ չկան:
	-
	-




















